
Haemk Lail Daengh Hogc Lail

Lagx eit Yeeh Suh Jih Duc Baox Loc, douh
1 LAIH ugs map weex lagx paik, uv paik map
xonc sungp lail Wangc Menl; 2sungp lail naih
JANGS xic unv Wangc Menl yaml menv nyenc
wox unv lenc nyaoh Leec Menl liingx saip jah,
3wah touk Lagx maoh Xus daol Yeeh Suh Jih
Duc, deic xenp nanx map wah, JANGS nyenc
saemh lenc Dal Wil; *deic Guaenl Menl map
wah, yenv yuih dah deil xonv soh, JANGS Lagx
Wangc Menl s benh siih laox xeenk ugs map
jah. °Daol dah aox wul xenp maobh sibs lis singc
gaenp, eengy lis benh ongl lagx paik, nyaoh aox
weenh guagl aol nyenc GAlvV guanl maoh senk
banc lix XINGv; ®aox jah buh Lis xaop menv nyenc
douh LAIH nyimp Yeeh Suh Jih Duc jah. ’Yaoc xap
lis Wangc Menl xogp jah. douh LAIH weex lagx
bings singh jah. Dogc liangp xaop lis singc
gaenp. taik biingc, dah Wangc Menl Bux daol
daengh Xus Yeeh Suh Jih Duc, ledp wunx dos
xaop!

8Jih edl, yaoc baengh Yeeh Suh Jih Duc,
nyimp xaop wagx jenl xeep singc Wangc Menl
yaoc, yenv yuih senk sais xaop naok dah dees
mas menl. *Yaoc deic sais longc map bonc
buih Wangc Menl, xonc sungp lail Lagx maoh,
Wangc Menl nyimp yaoc weex lis bagl biingv:
yaoc yogc yuih maoh xic jah bens wah touk
xaop, bens dens sais qouc, MEEC XIH yam| meix
xangk Wangc Menl, jav xih lis kuenp biingc bail
tamk aox xaop. *Yenv yuih yaoc yenc yenc dos
sais nuv xaop, yuv deic menv singc gaenp
Guaenl Menl jah pieek dos xaop, aol xaop jaens
sais; il naih, yaoc nyaoh aox xaop, yenv yuih
senk sais yaoc nyac, laengx gaenx lis xoik sais.
BDouc jaix hongx, yaoc MEEC haengt douv xaop
MEEC WOX, yaoc OIL daov jingh sais yuv bail aox
xaop, yuv nyaoh aox xaop lis nyil duil demh,
xongs nyaoh nyenc mangv nugs MiH laot yangh;
xah laot touk xic naih yaoc naengl DAENGL egs
nyenc guagl jenl. nyencdiux. nyenc ees, yaoc
ledp xiut yimk JAH mMAOH; Yil naih yaoc dogc
xangk songk legc, deic sungp lail buh xonc dos

Legc Mags Sungp Lail

6Yaoc MEEC deic sungp lail nuv weex pak
nas; sungp lail naih bens JANGS benh siih laox
Wangc Menl, yuv juv daengc menv nyenc senk

Menl eev nyaoh wul sungp naih xeenk ugs map;
douh liix naih dah senk sais ugs map touk senk
sais weex lenx. Xongs Leec Menl xap: “Nyenc
doubh liix jingh yenv yuih senk lis mingh.”

Soix Nyenc

BWangc Menl ouv qik, dah wul menl xeenk
ugs nyaoh wul xenp nyenc Meec douh liix, MEEC
juiv yuih Wangc Menl jah, laengx JANGS menv
nyenc MEec wabh liix, sagp liix XINGv jah. 1°Siih
Wangc Menl, menv saip nyenc wox jah, bens
xeenk ugs nyaoh aox longc nyenc; yenv yuih
Wangc Menl saemp doh xeenk ugs dos JAH
MAOH yangx. °Dah daengv menl dih git, benh
siih jaengl yais daengh bens xenp Wangc Menl
tingp tingp tut tut xeenk ugs map, xah laot jemc
dal Meec lis nuv, menv jav JANGS yam| daengv ugs
map menv yangh xonh jah, suh laengx wox, aol
nyenc DAENGL toip MEec lis. 2Yenv yuih JAH MAOH
buh wox Wangc Menl, siip MEeC deic maoh nuv
weex Wangc Menl, MEeec deic guanl wap wunx
dos maoh, buh MEEC nyenh singc maoh. Sais
xangk JAH MAOH biinv wenp ongk dingy, longc
ees laengx dengv duml. 22Ags wah longc diux,
daov wenp longc ees; 22JAH MAOH MEEC baiv
Wangc Menl mungl guanl jah, siip baiv yings
yangh, xah xongs yings yangh menv nyenc jingh
deil muil pak jah, mogcbensjah. ducsiik dinl
jah, nuic emh jah.

24| naih Wangc Menl nabx JAH MAOH semp
udt sais xeengp bail weex menv siih pak wav
nyenc jah, aol weex ledp DAENGL eeul wav dos
XENP BENS. 2°JAH MAOH deic liix XINGv Wangc Menl
biinv wenp menv ongk DINGV, bail baiv daengh

bonc buih menv daengv ugs map jah, MEeec baiv
mungx Xus daengv weenh xonh jah. Xus bens
JANGS mungx douh bus jah, aol weex touk jaengl
yais. Ah Menx! 2°ll naih, Wangc Menl nabx JAH
MAOH kuabt liabx sais xeengp weex menv MEEC
yuv nas jah. Nyenc miegs JAH MAOH MEEC nyimp
nyenc banl, siip bail nyimp nyenc miegs MiH;
Znyenc banl buh JanGs il jah, baenv nyenc
miegs bail mangv, bongc semp daos sais, banl
ags nyimp banl weex jiv yaeml, yenv yuih taemp
sais weex pak, laengx nyaoh wul XENP BENS douh
beis nyaenx.

28JAH MAOH XUIP uv baov MEEC wox meel
Wangc Menl, Wangc Menl laengx nabx JAH
MAOH lis sais weengc, weex menv siih MEEC douh
banc jah; ®xengc digs menv oIL hangc oiL yangh
MEEecC douh liix, weex yax. saistaemp. ducyax;
daengclongcids sais. sat nyenc. DAENGL ngeeux
DAENGL dos. weex jiv jods biigs. duc saengl, yuh
JANGS menv xogt sungp jah . 3°wah sungp liaemt
jah. saengl Wangc Menl jah, naengc MEEC git
nyenc jah, weex magsjah. ags bus jah, daengv
siih yax jah. MEEc gingk bux neix jah, 3'menv
ugs ees jah . piat liih jah, lamc singc nyencjaenx
jah. MEEC yagc sac nyenc jah. 32JaH MAOH buh
wox Wangc Menl dadl nyenc weex siih il naih
JANGS douh deil, JAH MAOH MEEC guangh laot bens
ags bail weex, naengl xogp nyenc MIH bail weex.

Liix Wangc Menl Dadl Siih

Nyac mungx denv nyenc jah, MEec heenk
2 nyac JANGS nouc, buh toip MEEc lis.
Nyac nyaoh wul siih duc mangc denv nyenc,
laengx nyaoh wul siih jav ags jingh soix dos XENP

BENS; yenv yuih nyac JANGS mungx nyenc denv
nyenc, bens ags weex menv siih jah siip daengh
jenl laot yangh. 2Daol wox menv nyenc il naih
weex jah, Wangc Menl jingh xaoL liix XINGV map
dadl maoh. 3Mungx nyenc nyac naih ax! Nyac
denv menv nyenc weex siih il naih jah, menv
XENP BENS ags weex jah siip daengh jenl laot
yangh, nyac xangk laengh todt lis Wangc Menl
map dadl siih il? *JANGS MEEC JANGS nyac haengc
MEEC git menv sais lail digs miebs maoh. longc
kuangt. yaens lis jah, MEEC wox sais lail maoh
JANGS yenx nyac xonv sais il? >Nyac naengl nabx
jiuc sais guas MEEC xonv map jah, nyimp XENP
BENS juml yax juml saengl, aol weex touk maenl
Wangc Menl ouv gik hadt houk. Menv ouv gik
jah nyaoh nyanl maenl Wangc Menl deic liix
wagx dadl siih jah yuv xeenk ugs map. ®Maoh
jingh xAoL ags mungx nyenc ags weex menv
yangh neip jah map beis nyaenx ags mungx
nyenc. “Daengc menv jingh sais weex lail, semh
guanl wap. gaenp juiv daengh menv pak muil
MEEec lis jah, Wangc Menl laengx deic jiuc soh
bens nyaoh saip dos JAH MAOH; 8xah laot menv
ags xangk weex taemp, MEEC senk liix XINGV,
daov senk menv MEeec douh liix jah, laengx deic
ouv gik, saenglyax beis nyaenx JAH MAOH. °Deic
egs nanh, meix hut gimp dos menv nyenc weex

piinp daiv nyenc.
2Daengc menv MEEC LIS banc konx WEENP

soix jah, buh jingh yuv MEeec xaoL banc konx
weex GAEMV; daengc menv nyaoh dees banc
konx WEENP soix jah, buh jingh yuv xaoL banc
konx map dadl. *Gobs git nyaoh dav nas Wangc
Menl, MEEC JANGS menv gingk banc konx jah
sonk douh liix, daov JANGS menv XAOL banc konx
weex jah xih sonk douh liix. *Menv nyenc
mangv nugs MEEC LIS banc konx jah, nuv baov
baengh XeNpP BENS weex siih douh banc konx, yah
baov JAH MAOH MEEC LIS banc konx, XENP BENS suh
JANGS weex banc konx dos XENP BENS. 1°JAH MAOH
xeenk ugs banc konx menv LIS mangc yongh jah,
JANGS siuk nyaoh aox longc JAH MAOH, liangc
semp JAH MAOH buh map weex bagl biingy,
eengv menv sais longc JAH MAOH ags DAENGL
dagx, JANGS lail, JANGS yax. '®Menv siih naih
laengx nyaoh nyanl maenl Wangc Menl baengh
Yeeh Suh Jih Duc dadl meix xangk yaeml jah
xeenk ugs, JANGS nyimp sungp lail yaoc wah jah
DAENGL douh.

Nyenc Yuc Taip Daengh Banc Konx

baengh banc konx, naengl xiv Wangc Menl wah
sungp mags; 8eengv dah banc konx lis jiuc sais
guangl, wox meix xangk Wangc Menl, buh wox
pieek lail yax, ®eengv nyaengc senk XENP BENS
JANGS nyimp nyenc pap dal daiv kuenp, JANGS
guangl nyenc aox dengv, 2°JANGS sangh eeus
nyenc ees, JANGS xeenp saenp lagx nyaoh, JANGS
nyaoh wul banc konx Ls longc leec daengh liix
XINGV weex muc dos jenl; ?nyac eeus lis jenl,
weex duc mangc MEEC eeus XENP BENS il? Nyac
wah nyenc bix weex liagc, XENP BENS siip weex

liagc iI? 22Nyac wah nyenc bix yuv nyimp banl
miegs lonh weex, XENP BENS siip ags lonh weex
il? Nyac saengl yings yangh, XeNP BENS naengl
bail liagc menv yangh xonh miiuh il? 22Nyac xiv
banc konx wah sungp mags, XENP BENS daov bail
WEENP banc konx, aol guanl Meec lail dos Wangc
Menl il? *Guanl Wangc Menl nyaoh aox nyenc
mangv nugs, yenv yuih xaop douh xagx, xah
xongs menv Leec Menl xap jah.

2Nuv baov nyac JANGS deic banc konx jah,
liix ads doiv nyac Lis benh lail; nuv baov nyac
JANGS WEENP banc konx jah, liix ads nyac laengx
sonk MEEC lis liix ads. 28Il naih, menv MEEC weex
liix ads jah, nuv baov deic jiuc konx wul banc
konx, maoh laengx MEEC weex liix ads, jav MEEC
sonk weex liix ads iI? 27Menv bens MEEC weex
liix ads jah, nuv baov deic banc konx, jav MEEC
JANGS yuv dadl nyac mungx nyenc Lis Leec Menl
daengh liix ads siip WEENP banc konx jah il?
28Yenv yuih menv nyaoh mangv nugs weex

jah, buh MEEC JANGS weex liix ads xINGv. 2°Xah
laot menv nyaoh mangv aox weex jah, xah JANGS
menv nyaoh aox longc weex jah, yuv naengc
Guaenl Menl, MEeC naengc menv Leec Menl xap
jah. Menv sungp bus mungx nyenc naih jah,
MEEC JANGS dah nyenc map, laengx JANGS dah
Wangc Menl map.

3 Il naih wah map, nyenc Yuc Taip us doiv
nup lail? Liix ads Lis duc mangc lail?

2Daengc menv siih ledp us doiv lail gungc: Jih
edl, us sungp bings singh Wangc Menl nyaengx
senk, jav buh weex nup weex leel? Ongk xih JAH
MAOH MEEC senk, laengx senk MEEC lis Wangc
Menl hap il? *Weex MEEec lis! Nyenc ledp JANGS
wah sungp DINGV, Wangc Menl xih JANGS xenl
xingv. Xongs Leec Menl xap jah:

“Nyac wah sungp xic jah,

xeenk ugs douh liix;

douh nyenc denv xic jah,

jingh yuv lis xux.”
5Yaoc xAOL sungp nyenc menc bens wah jah
wah, menv daol Meec douh liix jah, nuv baov
xeenk ugs menv Wangc Menl doubh liix jah map,
daol siip weex nup wah leel? Wangc Menl ouv
gik dos daol, JANGS maoh MEEc douh il? ®MEEC
jangs! Nuv baov JANGS il naih, Wangc Menl weex
nup naengl dadl lis siih dees mas menl leel?
Nuv baov menv liix XINGv Wangc Menl, yenv
yuih yaoc wah sungp DINGV, xeenk ugs guanl
wap maoh, weex duc mangc yaoc naengl douh
Wangc Menl dadl, xongs nyenc LIS soix laot
yangh leel? 8Weex duc mangc MEeec wah, daol
weex yax siip wenp lail leel? Menv naih JANGS
daenl sungp haik daol menv nyenc jah, JAH MAOH
wah daol us sungp il naih. Menv nyenc naih
douh jingh soix, nyaengc douh.

Nyenc Meec Douh Liix

%Il naih siip weex nup leel? Daol biix JAH
MAOH naengl lail il? MEeec JANGS il jav! Yenv yuih

soix jah. °Laengx xongs Leec Menl xap:

RN FATIC

“MEec us nyenc douh liix, lieenc il mungx

suh MEEC LIS;
1MEEC LIS nyenc mieeh wox,
MEEC LIS nyenc semh Wangc Menl;
2| edp JANGS lamc kuenp XINGvV,
gaenx biinv wenp MEEC lis yongh;
MEEC LIS nyenc weex siih lail,
lieenc il mungx suh MEEC LIS.

3Dongc uc JAH MAOH JANGS wenc mubh eip,

JAH MAOH aol mac weex jiv jods,
aox bic ebl us soh duc suic sinx;

4Daengc ebl JANGS qoip guav sungp aemc;

5sat nyenc ledp padt,

dinl JAH MAOH bieeuv hoik,
®menv kuenp dah jah,

ledp luic lanh wenp hut.
YJiuc kuenp taik biingc,

JAH MAOH bens mix wox;

18Aox dal JAH MAOH MEEC yaot Wangc Menl.”

Daol wox sungp wul banc konx ledp JANGS
nyimp menv nyenc dees banc konx jah wah, lail
biiv ebl ags mungx nyenc, aol nyenc dees mas
menl ledp bebc nyaoh dees nas Wangc Menl
gingk dadl siih. 2°Il naih daengc menv Ls padt
nanx jah, MEec US il mungx yenv yuih deic banc
konx lis nyaoh dav nas Wangc Menl sint weex
douh liix, yenv yuih banc konx bens JANGS aol

nyenc wox soix.

Yenv Yuih Senk Xih Sint Weex Douh Liix

2Xic naih Wangc Menl douh liix nyaoh
mangv nugs banc konx xeenk ugs map yangx, LIS
banc konx daengh nyenc wox unv lenc weex
bagl biingv: 22Liix Wangc Menl nyaoh siih senk
Yeeh Suh Jih Duc jah xeenx ugs map, liix naih
gimp dos daengc menv nyenc senk jah, mungx
mungx ledp laot yangh; 2}yenv yuih nyenc dees
mas menl ledp WEENP soix, MEEC lis Wangc Menl
mungl guanl; 2*xic naih siip baengh singc gaenp
Wangc Menl, yenv yuih Yeeh Suh Jih Duc juv
xogc nyenc, laengx beec yah lis sint weex douh
liix. 2°Wangc Menl jiml Yeeh Suh deic map weex
xangh xogc soix, JANGS baengh padt Yeeh Suh,
yaml senk sais nyenc, yuv xeenk ugs Wangc
Menl douh liix; yenv yuih maoh yaens sais
kuangt longc daiv menv soix nyenc dah unv
WEENP jah, 2lail nyaoh xic naih xeenk ugs maoh
douh liix, aol nyenc wox maoh ags JANGS douh
liix, buh sint menv nyenc senk Yeeh Suh jah
JANGS doubh liix.

27Xuip jangs il naih, doiv nup wah sungp
mags lis? MEEC LIS duc mangc bus mags yangx.
Aol banc duc mangc wah sungp mags leel?
JANGS yongh banc ongl hut weex il? MEEC JANGS,
JANGS yongh senk Xus banc jah. 28Il naih daol nuv
lail yangx: Nyenc douh sint weex douh liix JANGS
yenv yuih senk sais, MEEC JANGS yenv yuih deic
banc konx. 20Ongk xih Wangc Menl gobs laot
jungh JANGS weex Wangc Menl dos nyenc
mangv nugs il? JANGS, jungh weex Wangc Menl
dos nyenc mangv nugs. *Wangc Menl xulp

JANGS il mungx, maoh laengx yuv baengh senk
sais sint menv weex liix ads jah weex doubh liix,
buh yuv baengh senk sais sint menv mix weex
liix ads jah weex douh liix. 3!l naih, daol yenv
yuih senk sais, baenv banc konx yangx il? MEeec
JANGS! Naengl yuv yadc jaens banc konx.

Yangh Lail Yal Beec Lah Hanp

Il naih wah map, ongs bux daol Yal Beec
4 Lah Hanp baengh xenp nanx lis duc mangc
leel? 2Nuv baov Yal Beec Lah Hanp JaNGS yenv
yuih ongl hut sint weex douh liix, laengx LIS wah
sungp mags; xah laot nyaoh dav nas Wangc
Menl naengl MEEC LIS sungp mags mangc wah.
3Leec Menl wah duc mangc leel? Wah: “Yal
Beec Lah Hanp senk Wangc Menl, menv naih
laengx sonk JANGS maoh douh liix.” “Menv weex
ongl lis sinc ongl, MEEC sonk singc qaenp, JANGS
sonk menv hoc lis; °>xah laot menv MEEC weex
ongl jah, guangh senk mungx Wangc Menl sint
nyenc lis soix weex douh liix jah, senk sais maoh
laengx sonk douh liix. ®Xah xongs Dal Wil sint
menv nyenc MEeC baengh ongl hut, baengh
Wangc Menl weex douh liix jah, JANGS nyenc
deml lail. ’Maoh wah:

“Lis todt menv longp. emv xal menv soix,
mungx nyenc naih laengx JANGS deml lail
yangx.

8Xus MEEC sonk maoh LIS soix,
mungx nyenc naih JANGS deml lail yangx.”

%Il naih nuv map, menv lail naih JaNGs dogc gimp
dos menv nyenc weex liix ads jah il? Meec buh
JANGS gimp dos menv nyenc MEEC weex liix ads

jah il? Yenv yuih daol wah, senk sais Yal Beec
Lah Hanp laengx sonk JANGS maoh douh liix,
10)aANGS weex nup sonk jah leel? JaNGgs maoh
weex liix ads xic jah il? JANGS nyaoh maoh mix
weex liix ads xic jah il? MEEC JANGS nyaoh weex
liix ads xic jah, laengx JANGS naengl mix weex liix
ads xic jah. 1Biius meel maoh weex liix ads jah,
deic map weex env dos maoh sint weex douh
liix, menv douh liix jah JANGS nyaoh maoh
naengl mix weex liix ads xic jah, yenv yuih senk
sais lis jah, aol maoh weex bux dos menv nyenc
mix weex liix ads laengx senk Xus jah, aol JAH
MAOH buh sonk weex douh liix; 2eengv weex
bux dos menv nyenc weex liix ads jah, laengx
JANGS menv nyenc yuh weex liix ads, yuh XxAoL
yangh ongs bux daol Yal Beec Lah Hanp mix
weex liix ads laengx senk Wangc Menl, bail
weex jah.

Liingx Yenv Yuih Senk Hah Weex Wenp

BYenv yuih Wangc Menl liingx saip Yal
Beec Lah Hanp daengh nyenc saemh lenc
maoh, jingh lis liingx sibs ginp hak, MEEC JANGS
baengh banc konx, JANGS baengh senk sais xih
lis douh liix. *Nuv baov nyenc JANGS baengh
banc konx xih lis weex nyenc jil eel jiv, senk sais
laengx wunx dos menv ongk, liingx saip jah buh
baenv douv yangx. **Wangc Menl ouv qik JANGS
ugs dah banc konx map (meec xiH weex “banc konx aol
nyenc douh beis nyaenx”); a0OX NUP MEEC LIS banc konx,
aox jav suh MEEC LIS WEENP soix. *8ll naih nyenc lis
weex saemh lenc, JANGS baengh senk sais, lail
aol liingx saip jah baengh singc qaenp, jingh
wunx dos menv nyenc saemh lenc jah; MEEC

guangh laot wunx dos menv nyaoh dees banc
konx jah, buh wunx dos menv nyenc nyimp Yal
Beec Lah Hanp lis senk sais laot yangh jah.
Mungx Yal Beec Lah Hanp senk jah, JANGS
mungx Wangc Menl aol nyenc deil xonv soh .

deic menv MEeEec LIS jah biinv wenp menv Lis jah,
maoh nyaoh dav nas Wangc Menl weex bux dos

nyenc dees mas menl. Xah xongs Leec Menl xap
jah: “Yaoc saemp doh jiml nyac weex bux dos
gungc guagl.” ®Maoh nyaoh dos sais MEec lis xic
jah, yenv yuih senk sais naengl lis dos sais,
laengx lis weex bux dos gungc guagl, xah xongs
mangv unv wah: “Nyenc saemh lenc nyac buh
yuv il naih.” ®Maoh yuv jaenx begs nyinc xic
jah, xangk touk xenp xangh bens xongs deil laot
yangh, Sah Lah longc sangx lagx jah saemp doh
jius sot, senk sais maoh meenh naengl MEeC
mas; 2%eengv dos sais Wangc Menl liingx saip,
bens MEEC JANGS aox longc gungc xangk MEEC
senk, daov yenv yuih senk sais aox longc lis
jaens guadl, aol Wangc Menl mungl guanl.
2'Yuh daengc longc senk menv Wangc Menl
liingx saip jah jingh weex lis wenp; 2%l naih
menv naih laengx sonk weex maoh douh liix.
2“Sonk weex maoh douh liix” bags sungp naih,
MEEC JANGS guangh laot nyimp maoh xap, >*buh
JANGS nyimp daol mus lenc lis sonk weex nyenc
douh liix xap, laengx JANGS daol menv nyenc
senk Wangc Menl aol Xus Yeeh Suh daol dah
deil xonv soh jah. Yeeh Suh douh jaoh dos
mangyv deil JANGS GAIV soix daol; maoh xonv soh
JANGS aol daol lis sint weex douh liix.

Yenv Yuih Senk Hah Douh Liix EfEmRX AR

Daol xulp baengh senk lis sint weex douh BRMBEAREMRXY, @
5 liix, laengx yaml Xus Yeeh Suh Jih Duc daol 5 BE RN EERERE
lis nyimp Wangc Menl DAENGL yuih. 2Daol yuh BE5®EEMN, 2 FIXE
yaml maoh, baengh senk sais, lis laos aox singc %{ﬁ{ A{EEFENER

gaenp xic naih SENH jah. Eengv xeengp xeengp
sais sais dos sais Wangc Menl mungl guanl.
3MEec laot il naih, laengx JANGS nyaoh dogl egs
nanh xic jah buh JANGS xeengp xeengp sais sais;
yenv yuih wox douh egs nanh ugs yaens lis;
4yaens lis ugs xogc gueenv; xogc gueenv ugs dos
sais; >dos sais MEec aol nyenc pak nas, yenv yuih
Guaenl Menl saip dos daol jah deic meix liangp
Wangc Menl piap nyaoh aox longc daol.

8Yenv yuih daol naengl mas nyax xic jah, Jih
Duc laengx nyaoh maenl jingh jah wil nyenc Lis
soix deil. Wil nyenc douh liix deil, JANGS yuns
Lis; wil nyenc sais lail deil, MEEC XIH LIS ams weex.
8Xah laot us Jih Duc nyaoch daol naengl weex
nyenc LS soix xic jah wil daol deil, meix liangp
Wangc Menl laengx nyaoh naih nyimp daol
xeenk ugs yangx. °Xic naih daol xuip baengh
padt maoh lis sint weex douh liix, suh eengv yuv
yaml maoh todt ugs Wangc Menl ouv qik.
0Daol weex nyenc saengl Wangc Menl xic jah,
JANGS yenv yuih Lagx Wangc Menl deil, nyimp
Wangc Menl DAENGL yuih; XUIP DAENGL yuih weex
lail yangx, laengx eengv yuv yenv yuih maoh
xonv soh lis juv yangx. **'MEec guangh il naih,
daol xuip yaml Xus Yeeh Suh Jih Duc daol lis
nyimp Wangc Menl DAENGL yuih, buh yuv yaml
maoh GAIV Wangc Menl xeengp sais.

Yal Dangh Daengh Jih Duc

12S0ix dah il mungx nyenc map touk menl
guangl, deil yuh dah soix map; xah il naih deil
laengx dogl touk wagx jenl, yenv yuih wagx jenl
ledp WEENP soix yangx. *Naengl mix us banc
konx xic jah, soix saemp doh nyaoh qinp hak
yangx; xah laot mix Lis banc konx, soix buh MEEC
sonk soix. *Dah Yal Dangh touk Moh Xih, deil
laengx weex wanggc, lieenc menv MEEC nyimp Yal
Dangh WEENP soix laot yangh jah, buh nyaoh
dees biingv env maoh. Yal Dangh laengx JANGS
yings yangh mungx dah lenc yuv map jah. **Xah
laot WEENP soix nyimp singc saip MEEC laot
yangh, nuv baov yenv yuih il mungx nyenc
WEENP soix, wagx jenl ledp deil, naengl wah touk
singc gaenp Wangc Menl daengh singc gaenp
baengh Yeeh Suh Jih Duc il mungx nyenc saip
jah, gimp gungc dos wagx jenl il? 16Singc qaenp
Wangc Menl bens MEEC xongs menv soix il
mungx nyenc WEENP jah, wah touk soix: Yenv
yuih il mungx nyenc WEENP soix, LIS OIL nyenc
douh dadl soix, wah touk singc qaenp: oiL nyenc
WEENP soix, daov LIS singc gaenp aol oiL nyenc
douh sint weex douh liix. ¥’Nuv baov yenv yuih
il mungx nyenc WEENP soix, benh deil laengx
baengh mungx nyenc naih lis weex wangc,

naengl wah touk menv nyenc lis singc qaenp.

lis sint weex douh liix jah, jav MEEC eengv yuv
baengh Yeeh Suh Jih Duc il mungx nyenc nyaoh
aox mingh weex wangc il? 8l naih wah map,
yenv yuih WEENP il daov soix, wagx jenl ledp
douh jingh soix; jungh il naih, yenv yuih weex il
daov siih douh liix, wagx jenl buh laengx sint

weex douh liix lis mingh yangx. **Yenv yuih il
mungx nyenc daov gamt, wagx jenl wenp nyenc
Lis soix; jungh il naih, yenv yuih il mungx nyenc
gingk sungp Wangc Menl, wagx jenl buh wenp
douh liix yangx. 2°Banc konx bens JaNGs dah
mangv nugs qimp jah, aol WEENP soix ugs gungc;
xah laot soix nyaoh aox nup ugs gungc, singc
gaenp laengx aox nup naengl ugs gungc yangx.
2l aengx xongs soix weex wangc aol nyenc
douh deil; jungh il naih, singc gaenp buh yaml
douh liix weex wangc, aol nyenc GAIV Xus Yeeh
Suh Jih Duc daol lis jiuc soh bens nyaoh.

Nyaoh Aox Soix Deil,
Nyaoh Aox Jih Duc Lis Soh

Il naih, weex nup wah leel? Daol meenh
6 nyaoh aox dav soix, aol singc qaenp gungc
xeenk ugs il? 2MEec JANGS! Daol nyaoh wul soix
deil bail menv nyenc jah, weex nup meenh
nyaoh aox soix soh leel? 3Weex nup MEEC wox
daol menv nyenc lis xugs xenp wunx dos Jih Duc
Yeeh Suh jah, JANGS lis xugs xenp wunx laos
maoh deil iI? 4ll naih daol yaml liix xugs xenp
wunx laos deil, nyimp maoh dongc emv, bens
JANGS aol daol lis mingh meik dah nyanl maenl,
xongs Jih Duc yaml guanl wap Bux dah deil xonv
soh laot yangh. *Nuv baov daol nyaoh yangh
deil maoh nyimp maoh DAENGL abs, buh yuv
nyaoh yangh xonv soh maoh nyimp maoh
DAENGL abs; ®daol wox yangh aov daol nyimp
maoh dongc dags nyaoh meix siik eev, aol xenp
soix deil GAEMV, aol daol bix eengv weex lagx eit
dos soix; “yenv yuih nyenc deil yangx jah JANGS
todt soix yangx. 8Nuv baov daol JANGS nyimp Jih

Duc dongc deil, laengx senk jingh nyimp maoh
dongc soh; ®yenv yuih wox Jih Duc dah deil xonv
soh, MEec eengv deil hap, deil buh MEEC eengv
weex xus dos maoh yangx. °Maoh deil JANGS
nyimp soix deil, gobs Lis laot daov; maoh soh
JANGS nyimp Wangc Menl soh. I naih, xaop
nyimp soix buh yuv deic XENP BENS nuv JANGS
menv deil; nyimp Wangc Menl nyaoh aox Jih
Duc Yeeh Suh, siip deic XENP BENS nuv JANGS
menv soh.

2| naih xaop MEEC yuv saip soix nyaoh wul
xenp douh deil jah weex wangc, aol xaop suic
meix xangk xenp xangh. *Buh MEEC yuv deic
beev xenp xaop saip dos soix weex menv jenl
duh MEeec douh liix jah; daov yuv xongs menv
nyenc dah deil xonv soh, deic XENP BENS saip dos
Wangc Menl, eengv deic beev xenp xaop weex
menv jenl duh doubh liix saip dos Wangc Menl.
14S0ix jingh weex MEEC lis xus dos xaop, yenv
yuih xaop MEEC nyaoh dees banc konx, JANGS
nyaoh dees singc qaenp.

Lagx Eit Douh Liix

>Menv naih siip weex nup yangh? Daol
nyaoh dees singc gaenp, MEEC nyaoh dees banc
konx, laengx WEENP lis soix il? Weex MEEC lis!
16\Weex nup MEEC wox xaop deic XENP BENS weex
lagx eit, gingk sungp nouc, laengx weex lagx eit
dos nouc il? MEeC XIH weex lagx eit dos soix, aol
weex touk deil; MEEC XIH weex lagx eit gingk
sungp dos xus yanc, aol weex touk wenp douh
liix. ’Xeep singc Wangc Menl! Yenv yuih xaop
xic unv weex lagx eit dos soix, xic naih siip dah
aox longc senk menv yangh lail banc lix xonc

eeus dos xaop jah. ¥Xaop xulp dah aox soix lis
songk ugs yangx, laengx weex lagx eit dos menv
douh liix jah. ®Yaoc yenv yuih xenp nanx xaop
mas memyv, laengx yaml sungp nyenc menc
bens wah jah nyimp xaop wah: Xaop xic unv
weex nup deic beev xenp saip dos menv wav
nyav jah daengh menv siih xangh weex xangh
MEEC deic banc jah weex lagx eit; xic naih buh
yuv il jav deic beev xenp saip dos menv siih
douh liix jah weex lagx eit, aol weex touk wenp
bings singh. 2°Yenv yuih xaop weex lagx eit dos
soix xic jah, laengx MEeec douh liix yadc yangx.
21Xic naih xaop nuv weex douv nas menv siih
jah, xic jav us duil demh duc mangc? Menv siih
jav lenx peep laengx JANGS deil. 22Xic naih xaop
dah aox soix lis songk ugs yangx, weex lagx eit
dos Wangc Menl, suh Lis menv duil demh wenp
bings singh jah, lenx peep laengx JANGS lis jiuc
soh bens nyaoh. 2Av ongl soix suh JanGs deil;
xah laot us singc Wangc Menl saip, nyaoh aox
Xus Jih Duc Yeeh Suh daol jah, jav xih JANGS jiuc
soh bens nyaoh.

Yongh Aol Maix Bail Saox Map Bis Siit

Douc jaix nongx, xic naih yaoc nyimp
7 menv nyenc wox banc konx jah wah, xaop
MEEC wox banc konx guans nyenc JANGS nyenc
naengl nyaoh xic jah il? 2Xah xongs nyenc miegs
LIS saox yangx, saox naengl nyaoh, laengx douh
banc konx yadc; nuv baov saox deil yangx,
laengx todt banc konx saox. 3l naih saox naengl
nyaoh, nuv baov maoh nyimp jenl, laengx JANGS
nyenc miegs lonh weex; nuv baov saox deil
yangx, maoh laengx todt banc konx saox, maoh

nyimp jenl, buh MEEC JANGS nyenc miegs lonh
weex.

4Jaix nongx yaoc, il naih wah map, xaop
yaml xenp xangh Jih Duc, nyaoh wul banc konx
buh JANGs deil yangx, aol xaop nyimp jenl,
laengx JANGS nyimp mungx dah deil xonv soh
jah, aol daol wenp duil demh dos Wangc Menl.
SDaol baengh xenp nanx xic jah, menv sais
xangk yax baengh banc konx beeuv ugs jah,
laengx nyaoh aox beev xenp daol neip hemx
hemx, aol weex touk wenp duil demh deil.
6Daol xuIP JANGS nyaoh wul banc konx sugx daol
jah deil yangx, xic naih laengx todt ugs banc
konx, aol daol bonc buih Xus, yuv baengh yangh
meik Guaenl Menl (“Guaenl Menl” meec xiH wah “sais
longc”), bix baengh yangh aov menv siih nyaoh
aox banc konx xap jah.

Nyimp Soix Daengl Dos

’Il naih, daol wah duc mangc leel? Banc
konx JANGS soix xih MEEC? MEEC JANGS! Xah laot
nuv baov MEeC LS banc konx, yaoc laengx MEEC
wox duc mangc JANGS soix yangx. Nuv baov wul
banc konx MEEC xap lis: “Bix git sais taemp”,
yaoc laengx MEEC wox duc mangc JANGS sais
taemp. 8Soix buh maens xic, laengx yaml jih
nyiv aol oiL hangc oiL yangh sais taemp nyaoh
aox longc yaoc wedt neip; yenv yuih MEEC LIS
banc konx soix JANGS menv deil. °Yaoc xic unv
soh, JANGS MEEC LIS banc konx soh; jih nyiv map
touk, soix yuh soh map yangx, °yaoc laengx
deil yangx; jih nyiv bens JANGS aol nyenc soh,
daov wenp aol yaoc deil; 'yenv yuih soix
maens xic, laengx yaml jih nyiv map loux yaoc,

eengv sat yaoc. Il naih nuv map, banc konx
JANGS bings singh, jih nyiv buh JANGS bings
singh. douh liix, sais lail. 33Xuip il naih, JANGS
menv sais lail aol yaoc deil il? Bens MEEC JANGS!
Menv aol yaoc deil jah laengx JANGS soix. Soix
yaml menv sais lail jah aol yaoc deil, laengx
xeenk ugs nyaengc JANGS soix, aol soix yenv yuih
jih nyiv naengl xeenk ugs yax ags xongs map.
4Daol bens wox banc konx JANGS menv Guaenl
Menl jah, yaoc daov JANGS menv xenp nanx jah,
JANGS beel dos soix yangx. *Yenv yuih menv
yaoc weex jah, yaoc ags mieeh MEEC wox; menv
yaoc haengt jah, yaoc siip MEEC weex; menv
yaoc saengl jah, yaoc daov bail weex. ®Nuv
baov menv yaoc weex jah, JANGS menv yaoc
MEEC haengt jah, yaoc laengx liingx banc konx
JANGS menv lail. YXuip jangs il naih, laengx MEEC
JANGS menv yaoc weex, laengx JANGS soix nyaoh
aox longc yaoc weex. 8Yaoc buh wox nyaoh aox
longc yaoc, laengx JANGS nyaoh aox xenp nanx
yaoc, MEEC LS duc mangc lail; yenv yuih aox
longc yaoc jingh weex lail, xah laot miac yaoc
weex MEEC ugs map. Il naih, menv lail yaoc
haengt jah, yaoc daov MEEC bail weex; menv yax
yaoc MEEC haengt jah, yaoc daov bail weex.
2Nuv baov yaoc bail weex menv yaoc MEEC
haengt weex jah, laengx MEEC JANGS menv yaoc
weex, JANGS menv soix nyaoh aox yaoc weex.
2lYaoc qingk Us banc, laengx JANGS yaoc haengt
weex menv lail xic jah, laengx LIS menv yax
nyimp yaoc gaenx nyaoh. 22Yenv yuih nyaoh aox
sais longc yaoc, yaoc JANGS xogp banc konx
Wangc Menl; yaoc gingk aox beev xenp ags Lis
banc nyimp banc aox longc yaoc DAENGL dos,

deic yaoc liabs bail, aol yaoc suic nyimp banc
aox beev xenp WEENP soix jah. 2*Yaoc nyaengc
aemc ax! Nouc juv lis yaoc todt ugs xenp xangh
wunx dos deil naih leel? 2Nyenh singc Wangc
Menl, baengh Xus Yeeh Suh Jih Duc daol laengx
todt ugs yangx. Il naih nuv map, yaoc dah aox
longc deic banc konx Wangc Menl, xenp nanx
yaoc siip deic jiuc banc soix yangx.

Nyaoh Aox Guaenl Menl Jah Dah Nyanl Maenl

Xic naih, menv nyenc nyaoh aox Yeeh Suh
8 Jih Duc jah, laengx MEeec dadl soix yangx.
2Yenv yuih banc konx Guaenl Menl saip mingh
jah, nyaoh aox Jih Duc Yeeh Suh jah songk yaoc
yangx, aol yaoc todt ugs banc konx soix daengh
deil yangx. 3Banc konx XUIP GAIV xenp hanx mas
nyax, LIS menv weex MEEC lis jah, Wangc Menl
laengx paik Lagx maoh, biinv wenp yangh xenp
soix, weex xangh xogc soix, nyaoh aox xenp
nanx dadl xeih soix, “aol banc konx douh liix jah
nyaoh wul xenp daol menv nyenc MEec baengh
xenp nanx. laot baengh Guaenl Menl jah weex
wenp. Yenv yuih menv nyenc baengh xenp
nanx weex siih jah, bens xangk menv siih xenp
nanx; menv nyenc baengh Guaenl Menl weex
silh jah bens xangk menv siih Guaenl Menl.
6Menv bens xangk xenp nanx jah; laengx JANGS
deil; menv bens xangk Guaenl Menl jah, laengx
JANGS mingh. taik biingc. ’Dens qgit menv bens
xangk xenp nanx jah, laengx JANGS nyimp Wangc
Menl DAENGL saengl; yenv yuih MEEC deic banc
konx Wangc Menl, buh JANGS deic MEEC lis.
8Menv baengh xenp nanx jah MEEC lis Wangc
Menl xogp.

FHLPENEREES
W | I RERUER B B X S
SRR ? 2 B, £ 5
BN EERSRE Bt seh
BT XMHEX, BRI
AR B, FRAREEDIR
RENET .

ERBREF
8 WS, MLAREER
BREN, AAERT .
EAGEFERNE, &
HEENH®RERM TR, &
B S REMIENERT . &
EREAGRESE, BHRA
BETTHY, WRMZEHACH
LT BAFERIER, 1E
TEFEE, EAKPET
FR, EREONAAHE
BTN RE, b
MERNAG L. °FAkE
NSRS AR
=, BAERANEEE
RIZE, “EEAENHTE
Bt ARIEERMTIRER.
T, T RREMEAER,
mESHAN  BAREK
wHEE, hEFER.
i EEAENARNES
HHER,



Leec Loc Max 8

497

ZoH s

°Nuv baov Guaenl Wangc Menl nyaoh aox
longc xaop nyaoh, xaop laengx MEEC baengh
xenp nanx, laengx baengh Guaenl Menl yangx.
Nuv baov nyenc MEec LIs Guaenl Jih Duc, laengx
MEEC JANGS menv Jih Duc. °Nuv baov Jih Duc
nyaoh aox longc xaop, xenp xangh laengx yenv
yuih soix bail deil, sais longc siip yenv yuih douh
liix soh nyaoh. 'Guaenl aol Yeeh Suh dah deil
xonv soh jah, nuv baov nyaoh aox longc xaop
nyaoh, mungx aol Jih Duc Yeeh Suh dah deil
xonv soh jah, buh jingh yuv yaml Guaenl Menl
nyaoh aox longc xaop jah, aol xenp xangh xaop
douh deil jah siip soh dah map.

2Douc jaix nongyx, il naih nuv map, daol
bens MEEC JANGS xiut yimk dos xenp nanx, bail
baengh xenp nanx soh nyaoh. *Nuv baov xaop
baengh xenp nanx soh nyaoh, yuv douh deil;
nuv baov baengh Guaenl Menl weex deil siih
yax xenp xangh jah, jingh yuv lis soh nyaoh.
14Yenv yuih daengc menv douh Guaenl Wangc
Menl daiv kuenp jah, ledp JANGS lagx Wangc
Menl. *Menv xaop liingx sibs jah, MEEC JANGS
sais longc lagx eit, meenh gingk yaot; menv
liingx sibs jah, laengx JANGS sais longc lagx, il
naih daol sint: “Ah Bax! Bux!” *Guaenl Menl
nyimp sais longc daol gaenx weex bagl biingv
baov daol JaANGS duc lagx Wangc Menl; Yxuip
JANGS duc lagx, laengx JANGS nyenc sibs lenc,
laengx JANGS nyenc sibs lenc Wangc Menl,
nyimp Jih Duc gaenx weex nyenc sibs lenc. Nuv
baov daol nyimp maoh gaenx douh egs nanh,
buh jingh nyimp maoh gaenx mungl guanl.

Guanl Wap Mus Lenc

8Yaoc xangk, menv meix hut xic naih
nyimp guanl wap mus lenc map biix, laengx
sonk MEeEec lis duc mangc. ®Menv yangh xonh
daengv ugs map jah dos sais gas oiL lagx Wangc
Menl xeenk ugs map. 2°Yenv yuih menv yangh
xonh daengv ugs map jah ledp songk nyaoh aox
dees menv ongk, MEEC JANGS ags haengt, laengx
JANGS yenv yuih mungx aol maoh il naih weex
jah. 2!Menv yangh xonh daengv ugs map jah
meenh dos sais todt ugs siih muil pak jah, lis
mungl guanl duc lagx Wangc Menl. 22Daol wox
menv yangh xonh daengv ugs map jah gaenx
siic yangl soh. deil hut, aol weex touk xic naih.
ZMEec guangh il naih, laengx JaNGs daol menv
nyenc lis Guaenl Menl duil demh jagc jih edl
gobs wenp jah, buh ags aox longc yangl soh, gas
lis benh guanl lagx, xah JANGS xenp xangh daol
lis xogc juv. 2*Daol lis juv JANGS baengh dos sais;
xah laot menv lis nuv jah MEEC JANGS dos sais;
nouc naengl dos sais menv maoh lis nuv jav leel
(us leec aov xap: “Menv nyenc lis nuv jah weex duc mangc naengl
yuv dos sais leel’)? 22Nuv baov daol dos sais menv
MEEC lis nuv jah, laengx jingh yuv yaens sais gas.

26Sjip wah mas nyax daol Ls Guaenl Menl
DAENGL bangl, daol bens MEEC wox weex nup
yogc yuih Wangc Menl, xah JANGS Guaen| Menl
ags aol soh yangl wah MEec ugs map jah gik daol
yogc yuih Wangc Menl. 7Mungx nuv xac ugs
sais longc nyenc jah, wox Guaenl Menl meix
xangk JANGS duc mangc, yenv yuih Guaenl Menl
XAOL meix xangk Wangc Menl qik lagx bings
singh gouc. #Daol wox weenh siih ledp yuv

DAENGL baengh DAENGL juv, aol menv nyenc
liangp Wangc Menl jah deml lail, laengx JANGS
menv nyenc XAOL meix xangk maoh douh LAIH
ugs map jah. ?°Yenv yuih menv nyenc maoh
saemp wox jah, laengx saemp douh maoh jingh
luih map xaoL yangh lagx maoh, aol lagx maoh
nyaoh aox OIL jaix nongx jah weex lagx gaos
guanl. 3°Saemp douh jingh luih map menv
nyenc jah siip douh maoh LAIH ugs map; menv
nyenc douh LAIH ugs map jah yuh sint weex
douh liix; menv nyenc sint weex douh liix jah,
Wangc Menl yuh aol JAH MAOH mungl guanl.

Meix Liangp Wangc Menl

31Xuip il naih, naengl us duc mangc wah
leel? Nuv baov Wangc Menl bangl daol, nouc
naengl daengs lis daol leel? 3*Wangc Menl MEEC
haenh lagx bens, pieek dos daol wagx jenl,
weex nup MEEC JANGS deic maoh daengh weenh
xonh weex laot beec yah saip dos daol? 33*Nouc
aov lis menv nyenc Wangc Menl LAIH ugs map
jah leel? Lis Wangc Menl sint JAH MAOH weex
douh liix yangx. 3*Nouc jingh lis soix JAH MAOH
leel? Lis Jih Duc Yeeh Suh deil yangx, eengv dah
deil xonv soh, xic naih nyaoh mangv wap Wangc
Menl, buh gik daol gouc. 3*Nouc egs lis daol
nyimp meix liangp Jih Duc leel? JANGS douh egs
nanh il? JANGS jil aemc daens duv il? JANGS douh
biigs il? JANGS yags luv il? JANGS dus xenp il?
JANGS ugs yaot il? JANGS xangp miax il? 3®Xongs
wul Leec Menl xap:

“Jiul yenv yuih nyac daengc maenl douh sat;

nyenc nuv jiul xongs menv liees yuv douh
sat jah.”

37Xah laot baengh Xus liangp daol jah, MEEC
heenk nyaoh wul siih mangc ledp dos xux
yangx. 3Yenv yuih yaoc nyaengc senk MEEC
heenk JANGS deil , JANGS soh JANGS nyenc menl .
JANGS nyenc deic env., JANGS nyenc LIS benh siih
JANGS siih xic naih JANGS siih mus lenc. 3°1ANGS
doiv pangp. JANGS doivtaemk. JANGS hangc MIH
menv yangh xonh daengv ugs map jah, ledp egs
MEEC lis daol nyimp Wangc Menl DAENGL liangp;
meix liangp naih JANGS nyaoh aox Xus Jih Duc
Yeeh Suh daol jah.

Wangc Menl Laih Nyenc Yix Seec Lieec

Yaoc nyaoh aox Jih Duc wah sungp XINGV,
9 MEEC JANGS sungp DINGV, liangc semp yaoc
douh Guaenl Menl laix sais, nyimp yaoc weex
bagl biingv; 2yaoc souc lonh gungc, aox longc
bens ids il aov. 3Nyimp jaix nongx yaoc. gaos
douc bux lagx yaoc, laengx JANGS bens douh
guav, nyimp Jih Duc DAENGL pieek, yaoc buh
lagx Wangc Menl menv benh guanl, mungl
guanl, olLyot, banc konx. liix xangh. liingx
saip ledp JANGS menv JAH MAOH. *Mangh aov
mangh laoh laengx JANGS ongs mangh JAH MAOH;
deic xenp nanx wah, Jih Duc buh JANGS dah aox
JAH MAOH ugs map, maoh JANGS nyaoh wul
weenh xonh, JANGS Mungx Wangc Menl douh
bus sinp nyinc weenh saemh jah. Ah Menx.

6Menv naih MEEC JANGS wah Wangc Menl

wah menv sungp jah angs ongk yangx, yenv

yuih JANGS nyenc saemh lenc Yal Beec Lah Hanp,
laengx ledp weex duc lagx dos maoh, xah laot
“dah Yix Sah sangx jah, xih yuv sint weex nyenc
saemh lenc nyac.” 8aNGs il naih wah, duc lagx
dah xenp nanx sangx map jah MEEC JANGS duc
lagx Wangc Menl, xah laot menv duc lagx liingx
saip jah xih sonk JANGS nyenc saemh lenc. °Yenv
yuih menv sungp liingx saip jah JANGS il naih
wah: “Touk nyinc sac xic naih yaoc yuv map, Sah
Lah jingh sangx lis il lagx banl.” **MEeec guangh il
naih, naengl us Liil Beec Jah, xulp bail il saox,
JANGS Yix Sah ongs bux daol, laengx jagl lagx gak
xenp, yac lagx ngueengk naengl mix sangx luih
map, lail yax naengl mix weex ugs map (il naih
yuv xeenk ugs meix xangk Wangc Menl LAIH
nyenc, ?meix xangk naih MEEC baengh nyenc
yangh neip weex nup, laengx baengh mungx
Xus LAIH nyenc jah), Wangc Menl laengx nyimp
Liil Beec Jah wah: “Mus lenc mungx mags yuv
bonc buih mungx uns.” 3Xah xongs wul Leec
Menl xap jah: “Yal Geec JANGS mungx nyenc
yaoc liangp jah, Yix Saop JANGS mungx nyenc
yaoc saengl jah.”

| naih, daol naengl wah duc mangc leel?
Ongk xih Wangc Menl weex MEEC biingc il? MEec
JANGS! Yenv yuih maoh nyimp Moh Xih wah:

“Yaoc yuv yagc sac nouc,
laengx yagc sac nougc;
yuv singc daiv nouc,

laengx singc daiv nouc.”

18] naih nuv map, menv naih Meec baengh meix
xangk nyenc, buh MEec baengh nyenc deil hut,
xah laot baengh Wangc Menl wox yagc sac jah.
7Yenv yuih Leec Menl Lis sungp nyimp Fac Laox
wah: “Yaoc deic nyac jiml map, uv yuv nyach
wul xenp nyac weex ugs biingv env yaoc, eengv
yuv aol guanl yaoc xonc dah dees mas menl.”
18|l naih nuv map, Wangc Menl yuv yagc sac
nouc, laengx yagc sac nouc; yuv aol nouc guas
guadl, laengx aol nouc guas guadl.

Wangc Menl Ouv Qik Daengh Yagc Sac

|l naih, nyac jingh yuv nyimp yaoc wah:
“Maoh weex duc mangc naengl yuv guaiv
nyenc leel? Lis nouc daengs meix xangk maoh
leel?” 2Mungx nyenc nyac naih ax! Nyac JANGS
nouc, naengl ams nyimp Wangc Menl ngeeux
ebl il? Menv yangh xonh daengv ugs map jah
weex mangc nyimp mungx daengv maoh jah
wah: “Nyac weex duc mangc il naih daengv ugs
yaoc map leel?” 2'Sangh ongv angv ongk xih
MEEC LIS biingv env, dah aox il donc magx aol il
aemx weex wenp jenl duh gaenp juiv, eengv aol
il aemx weex wenp jenl duh Meec gaenp juiv il?
2Nuv baov Wangc Menl yuv xeenk ugs menv
maoh ouv qik, xeenk ugs biingv env maoh,
laengx yuv gungc yaens sais kuangt longc daiv
menv jenl duh douh saengl jah, laengx JANGS
menv jenl duh yuv douh begx lav jah; 2eengv
yuv deic guanl wap digs miebs xeenk ugs dos
daol. Daol JANGS menv jenl duh maoh yagc sac.
maoh daengv beenh yuv mungl guanl jah. ?*Jenl

duh naih laengx JANGS daol douh Wangc Menl
LAIH ugs jah, MEEC guangh laot JANGS dah aox
nugs. Il naih us duc mangc weex MEec lis leel?
2Laengx xongs Wangc Menl nyaoh wul leec
Hoc Xih Ah wah jah:

“Menv bens MEEC JANGS begs singk yaoc jah,

yaoc yuv sint weex begs singk yaoc;

bens MEEC JANGS menv douh liangp jah,

yaoc yuv sint weex menv doubh liangp jah.
26Xic unv nyaoh dih wangp mangc nyimp JAH

MAOH wah:

‘Xaop MEEC JANGS begs singk yaoc’,

mus lenc laengx nyaoh aox jav, sint JAH

MAOH weex lagx dos Wangc Menl jiuc soh

bens nyaoh jah.”

xeep aox heit, menv lis juv jah buh gobs JANGS
menv nyenc GAL luih map jah; 28yenv yuih Xus
yuv nyaoh dees mas menl XAOL sungp maoh
weex, aol menv sungp maoh ledp weex wenp,
hoik nyil weex lieeux.” 2°Yuh xongs Yix Saip Yal

dens git wah dah:

“Nuv baov MEEC JANGS Xus Weenh Jenl
nyimp daol douv luih baenl GaL, daol

Nyenc Yix Seec Lieec Daengh Sungp Lail

30]| naih, daol wox wah duc mangc leel?
Menv nyenc mangv nugs jah bens MEEC semh
douh liix daov lis douh liix, laengx JANGS yenv

jah, daov semh MEEc lis menv doubh liix dah banc
konx map jah. 32Menv naih JaNGs yenv yuih duc
mangc leel? JANGS yenv yuih JAH MAOH MEEC
baengh senk sais gouc, guangh baengh ongl hut
gouc, JAH MAOH eev lenx nyaoh wul jinl liugx dinl
jah. 33Laengx xongs Leec Menl xap:

dinl,

aemx jinl laox lenx nyenc jah;
nyenc senk baengh maoh jah,
jingh MEEC pak nas.”

10

Douc jaix nongx, menv aox longc yaoc
haengt jah, menv nyimp Wangc Menl
juv. 2Yaoc weex bagl biingv lis, JAH MAOH udt sais
nyimp Wangc Menl, jav MEEC JANGS yongh longc
leec xINGV; 3yenv yuih MEec wox douh liix Wangc
Menl, xangk yuv jiml douh liix XENP BENS, laengx
MEEC senk douh liix Wangc Menl yangx. *Banc
konx lenx peep laengx JANGS Jih Duc, aol daengc
menv senk maoh jah ledp lis douh liix.

Singc Juv Dos Menv Nyenc Qouc Xus Jah

>Moh Xih xap wah: “Nuv baov nyenc weex
ugs menv douh liix banc konx jah, laengx jingh
baengh menv jah lis soh nyaoh.” ®Xah laot menv
douh liix ugs dah senk sais map jah, il naih wah:
“Nyac bix yuv aox longc wah: Nouc yuv gak touk
wul menl bail leel? (Laengx JANGS yuv daiv Jih
Duc luih map.) ’Nouc yuv luih touk mangv yeml
bail leel? (Laengx JANGS yuv daiv Jih Duc dah aox

deil yenx gak map.)” 8Maoh nyaengc JANGS
weex nup wah? Maoh wah:

“Banc lix naih lic nyac MEEC gail,
eev nyaoh aox ebl nyac,
nyaoh aox longc nyac.”

Laengx JANGS daol xonc menv banc lix senk Xus
jah. °Nuv baov nyac ebl wah liingx Yeeh Suh
weex Xus, aox longc senk Wangc Menl aol
maoh dah deil xonv soh, suh jingh lis juv. 1°Yenv
yuih nyenc aox longc senk, suh laengx sint weex
douh liix; ebl liingx, suh lis juv. **Wul Leec Menl
wah: “Menv nyenc senk maoh jah jingh Meec LIS

xongs, yenv yuih wagx jenl gaenx us il mungx
Xus; maoh buh kuangt daiv menv nyenc qouc
maoh jah. 3Yenv yuih “Menv qouc guanl Xus
jah, suh jingh lis juv.”

14Xah laot nyenc naengl mix senk maoh,
weex nup gouc maoh leel? Naengl mix lis gingk
sungp maoh, weex nup senk maoh leel? MEec
LIS nyenc xonc banc lix, weex nup lis gingk leel?
Nuv baov MEeec us nyenc douh paik, weex nup
xonc banc lix leel? Xah xongs wul Leec Menl
xap: “Menv nyenc lebc sungp lail xonc siih
xeengp sais jah, jangs dinl JAH MAOH lail yags ags
yangh.” Xah laot nyenc menc MEEC JANGS ledp
senk sungp lail Wangc Menl, yenv yuih Yix Saip
Yal wah: “Xus ax, menv jiul xonc jah us nouc
senk leel?” Il naih nuv map senk banc lix JANGS
dah gingk banc lix map, qingk banc lix JANGS dah
lix Jih Duc map. ¥Yaoc wah, nyenc MEEC lis gingk
JANGS MEEC? Bens JANGS lis gingk yangx.

“Soh JAH MAOH xonc dah dees mas menl,
sungp dungl JAH MAOH xonc touk dih lenx

peep.”

WOX JANGS MEEC? LIS Moh Xih wah dah unv:

“Yaoc yuv aol menv jiml MEec wenp begs
singk jah,

xiv xogt JAH MAOH yak dal;

Yaoc yuv aol menv begs singk ees jah,
naenv ugs xaop menv ouv qik jah.”

20yyh us Yix Saip Yal songk bov laox wah:

“Menv MEEC semh yaoc jah,

yaoc aol JAH MAOH semh deml;

menv MEEC tamk yaoc jah,

yaoc xeenk ugs dos JAH MAOH.”

“Yaoc daengc maenl longx miac sint menv
begs singk daov gamt. ebl guas jah.”

Begs Singk Gal Yix Seec Lieec

11

Yaoc yuh wah, Wangc Menl baenv
wangk begs singk maoh il? MEEC JANGS!

MEEC baenv wangk maoh saemp wox dah unv
menv begs singk jah. Xaop weex nup MEEC wox
wul Leec Menl wah touk Yih Liil Yal JANGS il nup
wah leel? Maoh nyaoh dav nas Wangc Menl
ax, JAH MAOH sat nyenc wox unv lenc nyac, lidx
pak daengc douv sac nyac, xah laot GAL yaoc il
mungx nyenc, JAH MAOH naengl yuv aol mingh

yaoc.” “Wangc Menl weex nup xonv sungp leel?
Maoh wah: “Yaoc wil Xenp BENS douv lis sedp
sinp nyenc, JANGS ledp mix jogc Bah Liic dah.”
Xic naih buh JANGS il naih, xAoL singc qaenp
maoh LAIH ugs begs singk jah, naengl douv lis
menv nyenc GAL jah. 6XulpP JANGS yenv yuih singc
gaenp, laengx MEEC yuv naengc ongl hut; nuv
baov MEEC JANGS il naih, singc qaenp laengx MEEC
JANGS singc qaenp yangx.

7Menv naih JANGS weex nup leel? Menv
touk miac; xah laot menv nyenc douh LAIH ugs
jah xih lis touk miac, menv GAL jah suh biinv
wenp sais longc guas guadl yangx. 8Xah xongs
Leec Menl xap:

“Wangc Menl dos JAH MAOH sais aemp,
dal MEeEc lis nuy,
kap MEEc lis qingk,
aol weex touk maenl naih.”
°Dal Wil buh wah:
“Dogc liangp siic banc kuaot JAH MAOH biinv
wenp yeep lionc,
biinv wenp abs,
biinv wenp jinl liugx dinl,
yuv aol JAH MAOH lis beis nyaenx.
Dogc liangp dal JAH MAOH munc dengy,
MEEC lis nuv;
dogc liangp nyac bens nyaenx laic JAH MAOH
weex jongv.”

Nyenc Mangv Nugs Lis Juv

Yaoc yuh wah, JAH MAOH miodx dinl JANGS
yuv aol JAH MAOH douh lenx il? MEEC JANGS! Daov

yenv yuih JAH MAOH lis longp, singc juv laengx
dogl touk aox nyenc mangv nugs, yuv neip sais
JAH MAOH ids sais. *?Nuv baov menv longp JaH
MAOH, JANGS nyimp nyenc dees mas menl gimp
nal; menv JAH MAOH xap Xiut jah, JANGS nyimp
ledp laos aox singc juv Wangc Menl xic jah,
weex nup MEEC naengl gimp nal il?

3Yaoc nyimp xaop nyenc mangv nugs wah
sungp naih, yenv yuih yaoc JANGS lagx paik dos
nyenc mangv nugs, il naih yaoc ags gaenp juiv
guanl”); ¥MEEC XIH neip sais gaos douc jaix nongx
yaoc ids sais, lail juv nyil nyenc JAH MAOH. " Nuv
baov JAH MAOH douh baenv wangk, nyenc dees
mas menl laengx yuv nyimp Wangc Menl
DAENGL yuih; nuv baov JAH MAOH douh liingx sibs,
weex nup MEEC JANGS dah deil xonv soh? ®Menv
oux benv meik saip map jah nuv baov JANGS
bings singh, daengc aemx buh ledp bings singh
yangx; sangp meix nuv baov JANGS bings singh,
av meix buh laengx bings singh yangx.

Nuv baov Us mieengc av douh eeus luih
map, nyac av meix ganx lanx jenc jih naih yuv
douh sibs gak bail, gaenx lis jil naemx buic
sangp ganx lanx, ®nyac laengx bix nyimp av aov
wah sungp mags; nuv baov JANGS wah sungp
mags, yuv Wox MEEC JANGS nyac jimh sangp, bens
JANGS sangp jimh nyac. **Nuv baov nyac wah, av
jav douh eeus luih map JANGS uv aol yaoc sibs
gak bail. 22MEEc longp, JAH MAOH yenv yuih MEEC
senk, jav xih douh eeus luih map; yenv yuih
nyac senk, jav xih jenc lis git; nyac bix weex
mags, daov yuv yaot. 2*Wangc Menl XulP MEEC

haenh dens git av meix jah, buh Meec haenh
nyac. 2l naih nuv map singc lail daengh hagp
yadx Wangc Menl, nyimp menv nyenc douh
lenx jah JANGS hagp yadx; nyimp nyac JANGS LIS
singc lail; laot yuv nyac nyaoh aox singc lail
maoh jaengl yais, nuv baov MEEC JANGS, nyac
buh yuv douh dadl luih map. 2>Nuv baov JaH
MAOH MEEC JANGS bens MEEC senk, meenh yuv
douh sibs gak bail, yenv yuih Wangc Menl Lis
benh siih siip deic JAH MAOH sibs gak bail. 2*Nyac
JANGS dah wul meix ganx lanx jenc jih dadl luih
map, naengl MEEC XAOL yangh aov nyac sibs gak
wul ganx lanx lail bail, naengl wah touk av aov
meix naih ags yuv xonv sibs qak wul meix XENp
BENS bail!

Daengc Yix Seec Lieec Yuv Lis Juv

2Douc jaix hongx, yaoc MEec haengt douv
xaop MEEC wox wap yaeml naih (xah laot yaot
xaop ags xangk XENP BENS longc diux), laengx
JANGS sais guas, gas touk nyenc mangv nugs doiv
ongk jah weex laot gimp weex digs; 2°xah il naih

map,
yuv deic soix yanc Yal Geec miads lieeux”;

27yuh wah:
“Yaoc miads soix JAH MAOH bail xic jah,
menv naih laengx JANGS yot yaoc nyimp JAH
MAOCH jiml jah.”

28Deic sungp lail map wah, JAH MAOH GAIV Xxaop
xih JANGS nyenc douh Wangc Menl saengl; deic
menv meix xangk Wangc Menl LAIH jah map
wah, JAH MAOH GAIV mangh aov mangh laoh xih
JANGS lis Wangc Menl liangp jah. *Yenv yuih
singc Wangc Menl saip daengh menv maoh sint
LAIH jah JANGS MEEC lis biinv sais jah. 3°Xaop xic
unv Meec senk Wangc Menl, xic naih yenv yuih
JAH MAOH MEEC senk, xaop daov lis yagc sac
yangx. 3!l naih, JAH MAOH buh JANGS MEEC senk,
aol JAH MAOH yenv yuih saip menv yagc sac dos
xaop jah, xic naih buh laengx lis yagc sac. 3?Yenv
yuih Wangc Menl saip jiuc sais longc MEEC senk
jah dos wagx jenl, uv yuv yagc sac wagx jenl.
3Yaeml nyaengc! Wangc Menl longe diux
daengh longc leec kuangt nal.
Siih maoh dadl jah il nup MEeec lail donv!
Jangs dinl maoh jah il nup MEekec lail semh!
34Nouc wox sais longc Xus?
Nouc weex xeenp saenp daengv jiv dos
maoh dah?
3Nouc JANGS saip dos maoh dah unv,
aol maoh dah lenc beis leel?
36Yenv yuih sinp baenl weenh xonh ledp
JANGS dah maoh map,
baengh maoh, wunx dos maoh.
Dogc liangp aol maoh mungl guanl, aol
weex touk jaengl yais. Ah Menx.

Nyaoh Aox Jih Duc Jah Dah Maenl Lail

12 sais lail Wangc Menl geenk xaop, deic
xenp xaop sunx gak map, weex xangh xeengp,

Il naih douc jaix nongx, yaoc baengh

JANGS menv bings singh, JANGS menv Wangc
Menl xogp; xaop il naih bonc buih Wangc Menl,
bens JaNGs yuv il naih weex. 2Bix yuv XAOL jagc
ginp hak naih, laot yuv sais longc biinv meik, aol
Xaop xac nuv duc mangc JANGS meix xangk
Wangc Menl: sais lail, xonc xuh sais xogp.

3Yaoc baengh menv singc saip dos yaoc jah
nyimp xaop ags mungx nyenc wah: Bix yuv deic
XENP BENS nuv louk; yuv xaoL Wangc Menl pieek
senk sais mags niv dos ags mungx nyenc jah,
deic XENP BENS nuv biingc yenc. “Xongs wul xenp
il mungx nyenc, daol lis OIL beev xenp, ags hangc
ags lis doiv yongh. >Daol oiL nyenc naih, nyaoh
aox Jih Duc wenp il jagc xenp xangh, beev xenp
ledp yuv DAENGL gaic DAENGL abs, buh JANGS il
naih. ®XAoL menv singc qaenp pieek dos daol
jah, ags mungx ags MEEC laot yangh. MEEC XIH
wah sungp donv mus lenc, laengx yuv xAoL senk
sais mags niv map wah sungp donv mus lenc,
MEEC XIH menv weex sangh beenh siih jah,
laengx yuv dens sais bonc buih; MEEC XIH menv
eeus nyenc jah, laengx yuv dens sais bail eeus
nyenc; 8MEEC XIH menv geenk nyenc jah, laengx
yuv dens sais bail geenk nyenc; menv pieek jah,
laengx yuv laox xedc; menv deic env jah, laengx
yuv yagp neip; menv yagc sac nyenc jah, laengx
yuv mas sais.

Jiuc Banc Dah Nyanl Maenl Jah Lagx Jih Duc

SLiangp nyenc bix weex DINGV: menv yax
yuv saengl, menv lail yuv jaenx. °Liangp jaix
nongx, yuv DAENGL yuih; juiv yuih nyenc, yuv
DAENGL nyangh. 1Yuv yagp neip bix soic. Yuv sais
saos, bens bonc buih Xus. ?Nyaoh dos sais xic

jah, yuv up naengl, nyaoh aox egs nanh yuv
yaens, yogc yuih Wangc Menl yuv dens sais
MEEC sav. 3Lagx bings singh xap xiut, yuv bangl
bogl; egt ledp yuv sigx daiv. *Menv biigs xaop
jah, yuv nyimp JAH MAOH wah sungp lail; laot yuv
wah sungp lail, bix qoip guav. *Nyimp menv
nyenc xeengp sais jah yuv dongc xeengp sais;
nyimp menv nyenc banh sais jah yuv dongc
banh sais. Yuv sais DAENGL dongc, bix ags soh
weex mags, daov yuv nyimp nyenc buih taemk
DAENGL gamt. Bix ags xangk bens diux. ¥Bix yuv
deic yax beis yax. Wagx jenl baov JANGS siih lail,
yuv songk sais bail weex. *Nuv baov weex lis,
bens yuv songk legc nyimp wagx jenl weex lail.
Jaix nongx yaoc eiv jah, bix yuv ags bail beis
nyaenx, haengt denl il jangs, nabx Xus ouv qgik;
yenv yuih Leec Menl xap lis: “Xus wah: ‘Beis
nyaenx nyaoh yaoc, yaoc jingh yuv beis.” ” 29|
naih, “nyenc saengl nyac nuv baov yags yangx,
laengx saip maoh jil; nuv baov sot uc yangx,
laengx saip maoh wumx; yenv yuih nyac il naih
weex, laengx JANGS deic buil tank jibx nyaoh wul
gaos maoh.” 2!Nyac bix aol yax weex xux, daov
yuv aol lail xux yax.

Senk Mungx Nyenc Deic Env

13

miac maoh, yenv yuih MEEC LIS biingv env MEEC
JANGS dah aox Wangc Menl ugs map. Daengc
menv nyenc deic env jah ledp JANGS Wangc
Menl paik. 2ll naih jis daengs menv nyenc deic
env jah laengx JANGS jis daengs menv Wangc
Menl paik; jis daengs jah jingh ags douh nyaenx.

Menv nyenc deic env nyaoh wul jah,
mungx mungx ledp wunx dos dees

3Menv weex mungx jah bens MEEC JANGS aol
menv weex lail jah yaot, JANGS aol menv weex
yax jah yaot. Nyac haengt bix yaot menv nyenc
deic env jah xih Meec? Nyac laot yuv weex lail,
laengx wox lis maoh bus; “yenv yuih maoh JANGS
lagx eit Wangc Menl, JANGS weex menv lail dos
nyac. Nuv baov nyac weex yax, laengx yuv gingk
yaot, yenv yuih maoh MEEC JANGS beec yah jagl
miax, maoh JANGS lagx eit Wangc Menl, JANGS
beis nyaenx jah, nyaenx menv nyenc weex yax
jah. Il naih xaop jingh yuv gingk sungp maoh,
MEEC laot JANGS yenv yuih yaot douh nyaenx,
buh JaNGS yenv yuih liangc semp. ®Xaop qak
suip, buh yenv yuih hangc naih; yenv yuih JAH
MAOH JANGS lagx eit Wangc Menl, bens guans
hangc siih naih. ’Daengc menv nyenc douh lis
jah, laengx yuv saip maoh; menv douh lis oux
liangc jah, laengx yuv gak oux liangc dos maoh;
menv douh lis suip jah, laengx yuv qak suip dos
maoh; menv yuv douh yaot jah, laengx yuv yaot
maoh; menv douh lis juiv yuih jah, laengx yuv
juiv yuih maoh.

Daengl Eiv

8MEEec heenk siih mangc ledp bix xiut yimk
nyenc, xah laot DAENGL liangp, jav xih yuv deic
map nuv weex xiut yimk, yenv yuih menv liangp
nyenc jah, laengx xonc xuh banc konx yangx.
9Xongs menv bix yuv nyimp eep lonh weex, bix
yuv sat nyenc, bix yuv weex liagc, bix yuv taemp
sais, MEEC XIH siip LIS jih nyiv, ledp dugs nyaoh
aox “eiv nyenc xongs eiv XENP BENS” il bags sungp
naih yangx. 1°Meix liangp JANGS MEEC gimp haik
dos nyenc, il naih meix liangp laengx weex xonc

xuh banc konx.
Maenl Jih Duc Jah Yuv Touk Yangx EEBERNHFISE

11Eengv LIS, xaop wox xic naih laengx JANGS
douh liop xic jah, yenv yuih daol lis juy, xic naih
biix dens qgit gobs senk xic jah naengl jaenx
yangx. ?Aenl janl yuv miodx, aenl maenl yuv
touk, daol laengx yuv todt bail yangh neip jemc
dengv, daiv ugs xangp miax jemc guangl.
BWeex siih weex nyenc yuv xeml xingv, xongs
gamt nyaoh aenl maenl; bix weex deil kuaot
ngiv ngav, bix weex sais xeengp kuabt liabx, bix
weex yak dal DAENGL ngeeux; “bens yuv aemv
daens Xus Yeeh Suh Jih Duc, bix laot yenv yuih
xenp nanx daengv beenh aol weex biingx sais
xangk.

Bix Denv Jaix Nongx

Menv nyenc senk sais mas jah, xaop
14 yuv sibs, daov bix yuv wah menv siih
nyenc bens DAENGL bogs jah. 2LIs nyenc senk
begs hangc ledp jil lis; menv nyenc senk sais
mas jah, gobs jil mal sup. 3Menv nyenc jil jah bix
nuv gat menv nyenc MEeec jil jah; menv nyenc
MEEC jil jah bix bail denv menv nyenc jil jah; yenv
yuih Wangc Menl saemp doh sibs maoh yangx.
4Nyac JANGS nouc, bail denv lagx eit eep leel?
Maoh SENH, MEEC XIH douh lenx, ags lis xus yanc
maoh nyaoh; maoh buh bens yuv douh SENH,
yenv yuih Xus aol maoh SENH. °LIS nyenc nuv
maenl naih biix maenl jav ags, LS nyenc nuv
maenl maenl ledp JANGS laot yangh; ags nyenc
aox longc ags yuv Ls meix xangk. ®Nyenc xut
maenl jah JANGS nyimp Xus xut maenl; menv

nyenc jil jah JANGS nyimp Xus jil, yenv yuih maoh
nyenh singc Wangc Menl; menv nyenc MEeEc jil
jah JANGS nyimp Xus MEEC jil, buh nyenh singc
Wangc Menl.

’Daol MEEC LIS il mungx nyenc ags nyimp
XENP BENS soh, buh MEEC LIS il mungx nyenc ags
nyimp XENP BENS deil. 8Nuv baov daol soh nyaoh,
JANGS nyimp Xus soh nyaoh; nuv baov deil, JANGS
nyimp Xus deil; il naih daol soh daol deil, bens
JANGS weex nyenc dos Xus. °ll naih Jih Duc deil
yangx, siip soh yangx, yenv yuih yuv weex Xus
dos nyenc deil daengh nyenc soh.

Mungx nyenc nyac naih, weex duc mangc
denv jaix nongx leel? Yuh weex duc mangc
naengc gat jaix nongx leel? Yenv yuih daol ledp
yuv SENH nyaoh dav nas daengv jeeuh Wangc
Menl gas maoh dadl. !Leec Menl xap:

“Xus wah: ‘Yaoc baengh jiuc soh bens nyaoh
map liith, weenh guaov jingh yuv jogc baiv

yaoc, weenh ebl jingh yuv nyimp yaoc
liingx wox.” ”

2|| naih nuv map, daol ags mungx nyenc ags
yuv deic siih XENP BENS nyaoh dav nas

Wangc Menl wah tingp tut.

Bix Saip Jaix Nongx Douh Begx

3|| naih, daol bix meenh DAENGL denv, yuv
deic sais weex jingh, nouc buh bix aol jaix nongx
tenk dinl douh lenx. **Yaoc baengh Xus Yeeh
Suh nyaengc wox nyaengc senk, MEeC heenk
yangh xonh mangc MEEC LIS duc mangc MEEC wop
yebt; xah laot LS nyenc xangk MEec wop yebt
jah, nyaoh maoh laengx MEEC wop yebt yangx.

1Nuv baov nyac yenv yuih EBLJIL aol jaix nongx
souc lonh, laengx MEEC JANGS baengh jiuc liix
liangp nyenc jah weex. Jih Duc saemp doh qik
maoh deil yangx, nyac bix yuv yenv yuih EBLJIL
nyac aol maoh baengl pak. *Bix yuv aol menv
sais lail nyac douh nyenc daenl sungp haik;
yenv yuih guagl Wangc Menl Meec wah jil
wumx, laot angs doubh liix, taik biingc daengh
menv xeengp sais aox Guaenl Menl jah. ¥Menv
nyenc nyaoh mieengc hangc naih bonc buih Jih
Duc jah, laengx douh Wangc Menl xogp, eengv
lis nyenc menc bus. Il naih daol jingh yuv
semh taik biingc daengh DAENGL yuih menv siih
naih, xaok lail sais longc. 2°Bix yuv yenv yuih EBL
JIL weex pak ongl hut Wangc Menl. MEeec heenk
yangh xonh mangc bens wop yebt, buh us
nyenc yenv yuih EBL JIL aol nyenc douh lenx,
laengx JANGS soix maoh yangx. !MEeec heenk
JANGS jil nanx, JANGS wumx kuaot, JANGS siih MIH,
nuv baov aol jaix nongx douh lenx, ledp bix
weex xih lail. 22Nyac Lis senk sais, laengx yuv
nyaoh dav nas Wangc Menl deic dos. Nyenc
nyaoh menv siih bens ags xangk weex lis douh
jah MEEC ags guaiv XENP BENS, laengx deml lail
yangx. 22Nuv baov aox longc keep siip jil jah,
laengx jingh us soix; yenv yuih maoh jil, MEEC
JANGS ugs dah senk sais; menv MEEC ugs dah
senk sais jah ledp JANGS soix.

Aol Donc Xaih Xogp,
Meec Qouc Xeengp Sais Xenp Bens

15 yuv bangl dabs menv nyenc senk sais
niv jah, MEEC gqouc xeengp sais XENP BENS. 2Daol

Menv nyenc senk sais jaens guadl jah

ags mungx nyenc ags yuv aol donc xaih xogp,
aol maoh deml lail, xaok lail sais longc. 3Yenv
yuih Jih Duc buh MEEC gouc xeengp sais XENP
BENS, xongs wul Leec Menl xap: “Qoip guav nyac
menv sungp goip guav jah ledp dogl nyaoh wul
xenp yaoc.” “Xic unv xap menv Leec Menl jah,
ledp JANGS yuv eeus daol hah xap, aol daol
baengh Leec Menl jav xih yaens sais daengh
xoik sais, eengv lis dos sais. >Dogc liangp Wangc
Menl saip yaens daengh xoik sais jah aol xaop
sais longc DAENGL yuih, baengh Jih Duc Yeeh
Suh; édongc sais dongc ebl aol Wangc Menl
mungl guanl, Bux Xus Yeeh Suh Jih Duc daol.

Sungp Lail Wangc Menl Doiv Nyenc Yuc Taip
Nyimp Nyenc Mangv Nugs Laot Yangh

7II naih, xaop yuv DAENGL sibs, xongs Jih Duc
sibs xaop laot yangh, aol Wangc Menl mungl
guanl. 8Yaoc wah, Jih Duc JANGS nyimp Wangc
Menl weex sangh beenh siih dos menv nyenc
weex liix ads jah, yuv weex bagl biingv dos
menv sungp liingx saip mangh aov mangh laoh
jah. °Eengv aol nyenc mangv nugs yenv yuih
maoh yagc sac JAH MAOH, deic guanl wap dos
Wangc Menl; xongs Leec Menl xap:

“Il naih yaoc yuv nyaoh aox nyenc mangv
nugs jah bus nyac,
dos al bus guanl nyac.”
Yuh wah:
“Xaop nyenc mangv nugs yuv nyimp menv
begs singk Xus jah gaenx xeengp sais.”
HEengv wah:
“Nyenc mangv nugs ax,

Xaop yuv bus Xus;
nyenc begs singk ax,
xaop ledp yuv bus maoh.”
12yuh us Yix Saip Yal wah:
“Mus lenc us sangp Yeeh Xih,
laengx JANGS mungx wedt jenc map yuv
guans nyenc mangyv nugs jah, nyenc mangv
nugs yuv jiml nas naengc maoh.”

3Dogc liangp Wangc Menl aol nyenc lis dos sais
jah, yenv yuih senk sais, deic hangc naih hangc
jav menv taik biingc. xeengp sais jah, songk digs
aox longc xaop, aol xaop baengh benh siih
Guaenl Menl, lis dos sais mags.

Menv Benh Ongl Baox Loc Xonc Banc Lix
Wangc Menl Jah

Douc jaix nongx, yaoc buh ags dens sais
senk xaop JANGS LIS sais lail, lis digs longc diux
longc leec, buh lis DAENGL geenk. **Yaoc deenh
songk bov xap senk dos xaop, JANGS yuv lebc
xaop nyenh lail, JANGS yenv yuih Wangc Menl
saip singc gqaenp dos yaoc, '*aol yaoc weex lagx
eit Jih Duc Yeeh Suh dos nyenc mangv nugs,
weex sangh douv sac xonc sungp lail Wangc
Menl, aol menv nyenc mangv nugs douh gongl
jah, baengh Guaenl Menl wenp bings singh, lis
Wangc Menl xogp sibs. Il naih wah touk ongl
hut Wangc Menl, yaoc nyaoh aox Jih Duc Yeeh
Suh ags lis sungp bus wah. ¥Xuc menv Jih Duc
yaml yaoc weex menv siih jah dah mangy, yaoc
duc mangc ledp MEEC ams wah, xah laot wah
maoh yaml sungp dungl yaoc map weex menv
jah, aol benh siih yings Wangc Menl daengh

benh siih siih liogp, eengv yongh benh siih
Guaenl Menl aol nyenc mangv nugs senk; yaoc
dah Yeeh Lul Sax Lenc aol weex touk Yih_Liil Liih

20Yaoc jingh sais, MEec nyaoh guanl Jih Duc douh
bus dah menv dih wangp jah xonc sungp lail
Wangc Menl, mieenx lis jiml nyaoh wul dens
sangp eep, *!laengx xongs Leec Menl xap:

“Naengl mix wox siih maoh dah jah,
laengx yuv lis nuv;

naengl mix gingk dah jah,

laengx yuv wox tingp tut.”

Baox Loc Yuv Bail Loc Max Tamk Qamt

22Yaoc yenv yuih gungc daov douh daengs
egs, bens MEEC lis touk aox xaop bail. 2Xic naih
nyaoh aox naih eengv MEeEec LIS dih wangp meik
xonc sungp hap yangx, mieengc nyinc naih
xic jah, suh lis touk aox xaop jah, **dogc xangk
dah aox xaop dah bail, lis nuv xaop, nyimp xaop
DAENGL gamt unv, aox longc jav xih digs sais nyil,
dah lenc siip lis xaop sunx bail. *Xic naih yaoc

jah. Z7Menv naih XUIP JANGS JAH MAOH sais xogp
weex (wah map buh sonk JANGS menv yimk xiut;
yenv yuih nyenc mangv nugs nyaoch wul menv
lail baengh Guaenl jah lis wenp), laengx bens
yuv deic menv yangh xonh sangx soh jah saip

naih, deic menv duil demh sais lail jah nyimp JAH
MAOH jaoh wenp tingp tut, yaoc laengx yuv
2%Yaoc buh wox xic bail jah, jingh yuv daiv singc
gaenp Jih Dul bail.

30Douc jaix nongx, yaoc baengh Xus Yeeh
Suh Jih Duc daol, yuh baengh meix liangp
Guaenl Menl, geenk xaop nyimp yaoc gaenx
songk legc, nyimp yaoc yogc yuih Wangc Menl,

menv habp yaoc sunx dos JAH MAOH jah; 32eengv
aol yaoc baengh meix xangk Wangc Menl,
xeengp xeengp sais sais map touk aox xaop jah,
nyimp xaop gaenx lis sav soh. 33Dogc liangp
Wangc Menl saip menv taik biingc jah bens
nyimp xaop wagx jenl nyenc gungc gaenx
nyaoh. Ah Menx.

Nyimp Gungc Nyenc Hamk Lail
Yaoc nyimp xaop LAIH jaix nongx miegs
16 jiul Feih Biix, maoh JANGS sangh beenh
2Nyaengx xaop nyimp Xus sibs daiv maoh, buh
nyimp guanl lagx bings singh DAENGL daengh.
Maoh nyaoh wul siih mangc yuv xaop bangl,
xaop laengx bangl maoh, yenv yuih maoh bangl
dah oiL nyenc, buh bangl yaoc dah.
3Nyimp Begs Jih Lah daengh Yal Jih Lah
hamk lail. JAH MAOH nyaoh aox Jih Duc Yeeh Suh
nyimp yaoc dongc ongl, *buh wil mingh yaoc
ags deic uc songk dah il mangv. Yaoc nyenh

singc JAH MAOH, laengx JANGS daengc menv wagx
juml nyenc mangv nugs buh ledp dos xeep JAH
MAOH. *Eengv nyimp wagx juml nyaoh aox yanc
JAH MAOH hamk lail. Nyimp Yix Baiv Nic Tuh yaoc
duil demh jih edl gobs wenp jah wunx dos Jih
Duc. ®Eengv nyimp Max Liil Yal hamk lail; maoh
GAIV xaop gungc douh deil hut. ’Eengv nyimp
gaos douc bux lagx yaoc Anh Doh Nic Guh

daengh Yuc Nic Yal dongc yaoc suiv laoc jah
hamk lail, JAH MAOH nyaoh aox lagx paik Lis guanl
lail, buh JANGS biix yaoc nyaoh aox Jih Duc dah
unv. 8Eengv nyimp Anl Begs Liil yaoc nyaoh aox
Xus xogp jah hamk lail. °Eengv nyimp Eec Bah
Nuc nyaoh aox Jih Duc nyimp jiul dongc ongl
jah, daengh Sil Dal Guh yaoc xogp jah hamk lail.
Eengv nyimp Yal Bix Liil nyaoh aox Jih Duc
douh xik dah jah hamk lail, nyimp nyenc aox
yanc Yal Liil Doh Bul jah hamk lail. 'Eengv
nyimp aox douc bux lagx yaoc Xih Loc Tieenh
hamk lail. Nyimp yanc Nac Qic Sup menv nyenc
nyaoh aox Xus jah hamk lail. 2Eengv nyimp Tux
Feih Nac daengh Tux Fup Sah GAlv Xus deil hut
jah hamk lail. Nyimp Piix Xic yaoc xogp, GAIV Xus
gungc deil hut jah hamk lail. *Eengv nyimp Lux
Fuc douh Xus LAH jah daengh neix maoh hamk
lail, neix maoh laengx JANGS neix yaoc. *Eengv
nyimp Yal Sunh Qic Tux. Fuh Leec Ganl. Xih Eec
Miix. BacLocBah. Xih Eec Max daengh olLjaix
nongx nyimp JAH MAOH nyaoh il doiv jah hamk
lail. *>Eengv nyimp Feih Loc Loc Gux daengh Yuc
Liil Yal. Nic Liil Yal daengh jaix nongx miegs
maoh, Ah Lienc Bah, daengh oiL lagx bings singh
nyimp JAH MAOH nyaoh il doiv jah hamk

lail.’Xaop DAENGL xudt nas hamk lail, gaenx yuv
bings singh. Daengc menv wagx juml Jih Duc
ledp nyimp xaop hamk lail.

Douc jaix hongx, menv nyenc xogt xaop,
aol xaop douh lenx, piat biinv banc lix xaop xoc
dah jah, yaoc qeenk xaop yuv liop dal yuv jaemc
JAH MAOH. 8Yenv yuih menv nyenc il naih MEEC
bonc buih Xus Jih Duc daol, laot bonc buih longc
xus, aol sungp udt lix mas map loux menv sais
longc nyenc laox xedc jah. *Xaop senk Wangc
Menl, siih naih saemp doh xonc nyaoh aox
wagx jenl, il naih yaoc GAIV xaop xeengp sais;
yaoc dogc liangp xaop longc diux nyaoh wul sais
lail, longc ees nyaoh wul soix yax. 2°Wangc Menl
saip taik biingc jah hoik yuv deic Sah Danl xait
nyaoh dees dinl xaop. Dogc liangp singc Xus
Yeeh Suh Jih Duc yaoc bens nyimp xaop dongc
nyaoh.

2INyimp yaoc dongc ongl Tiic Moh Taip
daengh nyenc gaos douc bux lagx yaoc Lul
Qouc. Yeeh Sunh. Soh Xix Bah Deec, nyimp
xaop hamk lail. 2?Daiv biedl xap senk mungx
nyenc Deec Diux yaoc naih, nyaoh dav nas Xus
nyimp xaop hamk lail. 22Mungx Gaix Yuc sibs
daiv yaoc, buh sibs daiv daengc wagx juml jah,

nyimp xaop hamk lail. Yix Lah Duh guans sox
nyaenc aox xingc jah daengh jaix nongx daol
Koc Tux, nyimp xaop hamk lail.

Sungp Bus

25Xah laot Ls Wangc Menl xih xAoL sungp
lail yaoc xonc jah daengh Yeeh Suh Jih Duc yaoc
wah jah, eengv xAoL wap yaeml dens git bens
douh jaemc jah, yadc jaens sais longc xaop.

2Wap yaeml naih xic naih xeenk ugs map,
eengv XAOL jiuc soh Wangc Menl bens nyaoh,
baengh leec nyenc wox unv lenc, lebc dos
weenh guagl begs singk, aol JAH MAOH senk banc
lix XxINGV. ’Dogc liangp guanl wap, baengh Yeeh
Suh Jih Duc, wunx dos dogc mungx Wangc Menl
xonc wox jah touk jaengl yais. Ah Menx.

